
KUN TARTIBI:

(indikatorlar)ga erishish bilan bog‘liq aniqlangan moliyaviy va boshqa xavflar va 

(Maxkamov, Omarov, Abdugafarov, Cho‘liev,... Maxkamov)

Yig‘ilishni Transport vaziri I.Maxkamov ochib, kun tartibidagi masala yuzasidan
atroflicha to‘xtalib o‘tdi, jumladan:

Global beqarorlik sharoitida vazirlikka yuklatilgan vazifalar ijrosini samarali
tashkil etishda xavflarni barvaqt aniqlash, baholash, ularni boshqarish hamda xavflar
ta’sirini kamaytirish muhim ahamiyat kasb etishini ta’kidlandi. 

Shuningdek xavflarni boshqarish jarayoni bir martalik tadbir emasligi, balki har bir
tarkibiy bo‘linma va tizim tashkilotlari tomonidan o‘z faoliyat yo‘nalishi bo‘yicha doimiy
ravishda amalga oshirilishi lozimligi qayd etildi.

Yig‘ilishda, Xavflarni boshqarish qo‘mitasining xavflar reestri hamda xavflarni
kamaytirish, oldini olish bartaraf etish bo‘yicha chora-tadbirlar rejasi tasdiqlanganligi
ma’lum qilindi.

Transport vaziri I. Maxkamov o‘z so‘zini davom ettirib, Vazirlar Mahkamasining
2025-yil 29-apreldagi 279-son qaroriga muvofiq, vazirlikda “Xavflarni boshqarish”
qo‘mitasi tashkil etilgani va qaror talablaridan kelib chiqib, vazirlik faoliyatidagi
moliyaviy va boshqa xavflarni aniqlash, baholash va boshqarish ishlari amalga
oshirilayotganligi haqida ma’lumot berildi.

Jumladan, vazirlikning 17 ta boshqarma va bo‘limlari faoliyati doirasida yuzaga
kelishi mumkin bo‘lgan jami 43 ta xavf aniqlangan bo‘lib, ularni baholash va tahlil qilish
natijalariga ko‘ra, ularning darajasi 1 ta “yuqori”, 23 ta “o‘rta”, 19 ta “past” darajada
baholangan. Tahlillar aksariyat xavflar Qo‘mitaning asosiy faoliyati bilan bog‘liqligini
ko‘rsatgan.

Muhokama jarayonida mazkur xavflarni muttasil monitoring qilish, erta aniqlash va
bartaraf etish bo‘yicha tizimli yondashuvni joriy etish zarurligi ta’kidlandi.

Hisob palatasi hamda Transport vazirligi o‘rtasida qo‘shma qaror qabul qilingan
bo‘lib, qarorga ilova sifatida “O‘zbekiston Respublikasi Transport vazirligi hamda uning
tizimidagi tashkilotlar tomonidan Hisob palatasining “Masofaviy audit”
avtomatlashtirilgan axborot tizimidan foydalanish tartibi” tasdiqlangan. 

Mazkur tartibga asosan vazirlik Ichki audit va Korrupsiya qarshi kurashish bo‘limi
tomonidan markaziy apparat, hududiy boshqarmalar hamda tizim tashkilotlarida
“Masofaviy audit” avtomatlashtirilgan axborot tizimi orqali olingan risklar bo‘yicha
nazorat tadbirlarini amalga oshirib, natijalari bo‘yicha ushbu tizimga tegishli ma’lumotlar
kiritib borilmoqda. 

Bundan tashqari, vazirlik tizimida byudjet mablag‘laridan maqsadli foydalanishni
ta’minlash, risk-tahlillarni amalga oshirish hamda kamchiliklarni barvaqt aniqlash
imkonini beruvchi “Situatsion markaz” tashkil etilgan. Mazkur markaz Hisob
palatasining “Masofaviy nazorat markazi” bilan axborot almashinuvi yo‘lga qo‘yilgan
bo‘lib, doimiy monitoring jarayonida ichki va masofaviy audit tadbirlarini o‘tkazishda
ushbu ma’lumotlardan samarali foydalanib kelinmoqda. 

2026-yil davomida Hisob palatasining “Masofaviy nazorat” avtomatlashtirilgan
axborot tizimi orqali “Byudjet tashkilotlarida ishlovchilarning 4 va undan ortiq daromad
manbaiga ega fuqarolar” yo‘nalishida 3 ta holatda 58,4 mln so‘m, “Affillanganlik tahlili
(Uzex AI)” yo‘nalishida 41 ta holatda 12 789,9 mln so‘m, “Affillanganlik tahlili”
yo‘nalishida 1 ta holatda 83 mln so‘m, “Debitor qarzdorliklar” yo‘nalishida 6 ta holatda
15,3 mln so‘m, “Byudjet tashkilotlari xodimlari ish haqini UzASBO va Soliq organlari
ma’lumotlari bazasini o‘zaro solishtirish” yo‘nalishida 88 ta holatda 39,2 mln so‘m jami
139 ta holatda 12 985,7 mln so‘m moliyaviy xato va kamchiliklarning oldi olindi. 

Kun tartibiga kiritilgan masalalar bo‘yicha vazir o‘rinbosarlari va tarkibiy bo‘linma
rahbarlariga Transport vaziri I. Maxkamov tomonidan tegishli topshiriq va ko‘rsatmalar
berildi.

Kun tartibidagi masalalar batafsil muhokama qilinib, Transport vazirligiga
yuklatilgan vazifalar ijrosini ta’minlash, ijro intizomini mustahkamlash va xodimlarning
ijro mas’uliyatini oshirish maqsadida, yig‘ilish qaror qiladi:

1. Quyidagilar tasdiqlansin: 
- Raqobatni rivojlantirish va iste’molchilar huquqlarini himoya qilish qo‘mitasi

faoliyatiga oid “Xavflar reyestri” 1-ilovaga muvofiq;
- Xavflarni kamaytirish (oldini olish va bartaraf etish) bo‘yicha chora-tadbirlar

rejasi 2-ilovaga muvofiq.
2. Vazirlik markaziy apparati tarkibiy bo‘linmalari rahbarlari zimmasiga har chorak

yakuni bo‘yicha keyingi oyning 10-sanasiga qadar xavflarni kamaytirish (oldini olish va
bartaraf etish) yuzasidan chora-tadbirlar rejasining bajarilishi yuzasidan ma’lumotlarni
ishchi organiga taqdim etib borilsin.

3. Ichki audit xizmati (Cho‘liyev):
- tarkibiy bo‘linmalar tomonidan aniqlangan xavflarning belgilangan tartibda

baholab borilishini;



- tarkibiy bo‘linmalar tomonidan chora-tadbirlar rejalarining ishlab chiqilishi va
bajarilishi to‘g‘risidagi ma’lumotlarni umumlashtirib borilishini; 

- xavflarni boshqarish jarayoni bilan bog‘liq boshqa ma’lumotlarni har chorak
yakuni bo‘yicha “Xavflarni boshqarish” qo‘mitasiga kiritib borilishini;

- “Situatsion markaz” faoliyatini yanada takomillashtirib borilishini, masofaviy
audit tizimi orqali kelib tushayotgan risklarni tahlil qilinishini va ularni o‘z vaqtida
o‘rganib borilishini; 

- “Masofaviy audit” tizimi orqali aniqlangan hududiy tizim tashkilotlarining
debitor qarzdorliklarini o‘rganilishini;

- nazorat tadbirlarida aniqlanayotgan tizimli xato va kamchiliklarning oldini olish
yuzasidan Rahbariyatga takliflar kiritib borilishi ta’minlansin.

4. Devonxona (Raximov) mazkur bayonnomani vazirlik markaziy apparati tarkibiy
bo‘linmalari, hududiy organlari va idoraviy mansub tuzilmalariga yuborilishini
ta’minlasin.

5. Mazkur yig‘ilish bayoni ijrosini nazorat qilish vazir o‘rinbosari I. Abdugafarov
zimmasiga yuklatilsin.

